
Татарстан Республикасы Министрлар 

Кабинетының 2022 ел, 24 ноябрь, 1116 нчы 

карары белән расланган Татарстан 

Республикасы территориясендә суыткыч- 

лар, туңдыргычлар, медицина суыткыч 

җиһазы җитештерүче оборона-сәнәгать 

комплексы оешмаларына әлеге граждан- 

нар билгеләнешендәге продукцияне 

җитештерүгә бәйле чыгымнарның бер 

өлешен каплау максатларында Татарстан 

Республикасы бюджетыннан субсидияләр 

бирү тәртибенә үзгәрешләр кертү хакында  

 

 

Татарстан Республикасы Министрлар Кабинеты КАРАР БИРӘ: 

 

Татарстан Республикасы Министрлар Кабинетының 2022 ел, 24 ноябрь,  

1116 нчы карары белән (Татарстан Республикасы Министрлар Кабинетының 2022 ел, 

22 сентябрь, 1030 нчы һәм 2022 ел, 12 декабрь, 1308 нче карарлары белән кертелгән 

үзгәрешләрне исәпкә алып) расланган Татарстан Республикасы территориясендә 

суыткычлар, туңдыргычлар, медицина суыткыч җиһазы җитештерүче оборона-

сәнәгать комплексы оешмаларына әлеге гражданнар билгеләнешендәге продукцияне 

җитештерүгә бәйле чыгымнарның бер өлешен каплау максатларында Татарстан 

Республикасы бюджетыннан субсидияләр бирү тәртибенә түбәндәге үзгәрешләрне 

кертергә: 

6 пунктның алтынчы абзацын түбәндәге редакциядә бәян итәргә: 

«сайлап алуда катнашучы чит ил, шул исәптән теркәлү урыны Россия 

Федерациясе Финанс министрлыгы тарафыннан раслана торган, Россия Федерация-

сендә активларга арадаш (офшор) ия булу өчен файдаланыла торган дәүләтләр һәм 

территорияләр (алга таба – офшор компанияләре) исемлегенә кертелгән дәүләт яки 

территория булган юридик заты, шулай ук устав (җыелма) капиталында офшор 

компанияләренең турыдан-туры яки турыдан-туры булмаган (өченче затлар аша) 

катнашу өлеше барысы бергә 25 проценттан арткан Россия юридик заты (әгәр Россия 

Федерациясе законында башкасы каралмаса) булып тормый. Офшор компания-

ләренең Россия юридик затлары капиталында катнашу өлешен исәпләп чыгарганда 

акцияләре Россия Федерациясендәге оештырылган торгларда әйләнештә йөри торган 

гавами (шул исәптән халыкара компания статусы булган) акционерлык җәмгыятьләре 

капиталында офшор компанияләренең турыдан-туры һәм (яки) турыдан-туры 

булмаган катнашуы, шулай ук мондый офшор компанияләренең башка Россия 

юридик затлары капиталында әлеге гавами акционерлык җәмгыятьләре капиталында 

катнашып тормышка ашырылган турыдан-туры булмаган катнашуы исәпкә 

алынмый;»; 

7 пунктта: 

унынчы абзацны түбәндәге редакциядә бәян итәргә: 

«сайлап алуда катнашучының офшор компаниясе, шулай ук устав (җыелма) 

капиталында офшор компанияләренең турыдан-туры яки турыдан-туры булмаган 

(өченче затлар аша) катнашу өлеше барысы бергә 25 проценттан арткан Россия 

юридик заты (әгәр Россия Федерациясе законында башкасы каралмаса) булмавын 

раслый торган, сайлап алуда катнашучының җитәкчесе һәм баш бухгалтеры 

(булганда) тарафыннан кул куелган белешмә кәгазен;»; 

ундүртенче абзацны түбәндәге редакциядә бәян итәргә: 

«Федераль салым хезмәтенең «Салым органы тарафыннан исәпләнгән 

транспорт салымы, оешмалар мөлкәтенә салым, җир салымы суммалары турында 

хәбәр кәгазе формасын раслау турында»2021 елның 16 июлендәге ЕД-7-21/667@ 

номерлы боерыгы белән расланган КНД 1152029 нчы форма буенча хисап чоры өчен 

салым органы тарафыннан исәпләнгән транспорт салымы, оешмалар мөлкәтенә 

салым, җир салымы суммалары турында хәбәр кәгазен (алга таба – хәбәр кәгазе), 

сайлап алуда катнашучының телекоммуникация элемтә каналлары буенча хәбәр 

кәгазен алуын раслый торган квитанцияне;». 

 

 

 

Татарстан Республикасы 

Премьер-министры          А.В.Песошин 


